
Ágrip 

Ritgerð þessi fjallar um byggingameistarann og alþýðulistamanninn Sigurlinna 

Pétursson. Hann var hagleiksmaður sem tileinkaði sér hin ýmsu form listsköpunar 

ásamt því að semja ljóð og skrifa skáldsögu. Sigurlinni er með nær öllu óþekktur í dag 

og er erfitt að hafa upp á verkum eftir hann fyrir utan þau sem sjá má á ljósmyndum.  

 

Tilgangur þessarar ritgerðar er að gefa yfirsýn á líf og verk Sigurlinna sem einkennast 

öll af því að vera innblásin af íslenskum táknmyndum, minnum eða hefðum. Farið 

verður yfir hugmyndir um samspil þjóðernis og menningar og þær hugmyndir sem 

mótuð íslenskt menningarsamfélag fyrri hluta síðustu aldar. 

 

Fjöldi verka Sigurlinna er dreginn fram í dagsljósið, meðal annars teikningar, 

steypuskúlptúrar og tréskurður. Verður reynt að setja þau í samhengi við hugmyndir 

um þjóðerni og menningu. 

1 Inngangur 
Samkvæmt skilgreiningu íslenskrar orðsifjabókar er þjóð „stór hópur fólks sem á sér 

(oftast) sameiginlega tungu og menningarerfðir og býr (tíðast) á samfelldu 

landsvæði.“ 1  Íslendingar eru skólabókardæmi þegar kemur að skilgreiningu á 

hugtakinu „þjóð“. Öldum saman voru Íslendingar ein fátækasta og strjálbýlasta þjóð 

Evrópu. Helsta auð þjóðarinnar var að finna í bókmenntaarfleifðinni og 

alþýðumenningunni sem gengið hefur manna á milli með nánast óbreyttu tungumáli 

frá ómunatíð. Í fornsögunum og tungumálinu liggur hornsteinn íslenskrar menningar 

og í alþýðulistinni endurspeglaðist hugmyndaauðgi og fegurðarskyn þjóðarinnar.  

 

Hér verður fjallað um byggingameistarann og alþýðulistamanninn Sigurlinna 

Pétursson. Hann hafði aldrei lífsviðurværi af listsköpun sinni sem fór að öllu leyti 

fram í tómstundum sem oft voru af skornum skammti. Íslensk menning og saga var 

Sigurlinna hugleikin og má sjá merki þess í öllum þeim miðlum sem hann vann í. Þar 

má nefna goðafræðina, hina fornu trú landsmanna, sjómennskuna, sem hin síðari ár 

hefur orðið að táknmynd hins íslenska karlmanns, og loks tréskurðarhefðina sem er 

„íslenskust“ allra alþýðulista. 

 

Í þessari ritgerð verður fyrst fjallað um hugmyndir um samspil þjóðernis og 

menningar og hvernig tungumálið er forsenda allrar þjóðernisvitundar þar sem það 

geymir og flytur menningararfleifðina milli kynslóða alþýðunnar. Hugmyndir um 

frumlægt eðli íslenskrar þjóðernisvitundar voru lykilatriði í sjálfstæðisbaráttu 

þjóðarinnar.2 Þá verður sagt frá ævi og störfum Sigurlinna og að því loknu verða 

rædd verk eftir hann í hinum ýmsu miðlum sem eiga það öll sameiginlegt að 

endurspegla þjóðernisvitund listamannsins.  

 

 

 

 
 
 
 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Ásgeir Blöndal Magnússon, Íslensk orðsifjabók, Orðabók Háskólans, Reykjavík, 1989, bls. 1182. 
2 Guðmundur Hálfdánarson, Íslenska þjóðríkið: Uppruni og endimörk, Hið íslenzka bókmenntafélag, 
Reykjavík, 2001, bls. 16. 

2. Þjóðerni og menning 
 
Upphaf menningarlergar þjóðernisstefnu má rekja til þýska heimspekingsins Johanns 

Gottfrieds Herders (1744 – 1803) en hann var einn mesti gagnrýnandi 

upplýsingarinnar á miðri 18.öld. Á þessum árum var Frakkland í fararbroddi á sviði 

stjórnmála og menningar og var upplýsingin, sem gagnrýndi vanþekkingu og þjóð- og 

hjátrú ásamt því að leggja áherslu á algild náttúrulögmál fyrst og fremst frönsk að 

uppruna og eðli.3 Var það í vöggu upplýsingarinnar sem viðhorfs Herders taka að 

þróast og snerist hann öndverður gegn kenningum upplýsingarmanna. Honum 

gramdist mjög yfirburðastaða franskrar menningar í Evrópu og fór það sérstaklega 

fyrir brjóstið á honum að þýskt yfirstéttarfólk kaus að tala frönsku fremur en þýsku. 

Til þess að reyna að sporna við áhrifum upplýsingarinnar setti hann fram kenningar 

þess efnis að þjóðerni myndist fyrir samspil manns og náttúru og að tungumálið sé 

mikilvægasta forsenda þjóðernis.4   

 

Innan hverra hvers svæðis býr ákveðinn menningarhópur sem hefur sín eigin 

einkenni. Þessa menningarhópa kallaði Herder Volk eða þjóð sem hann leit svo á að 

ættu sér aldalangar hefðir sem flust hefðu mann fram af manni með tungumálinu. 5 

Hver þjóð hefur svo yfir sínum eigin anda að ráða er finna má í upprunalegri 

menningur hennar það er að segja þjóðkvæðum, þjóðsögum og öðrum þjóðlegum 

fræðum sem er ekki síst að finna meðal alþýðunnar. Er því mikilvægt að varðveita og 

beina sjónum að andlegum menningararfi hverrar þjóðar fyrir sig.6  

  

Öll þjóðernisstefna á rætur sínar að rekja á einn eða annan hátt, til kenninga Herders. 

Andstaða hans gegn upplýsingunni átti eftir að verða máttarstólpi rómantískra 

hugmynda 19. aldar þegar horfið var frá fremur óþjóðbundinni upplýsingastefnu. Í 

listum hafði hún tekið mið af klassískri fornöld Grikkja og Rómverja og náðu nú 

hugmyndir hans að sama skapi yfir fagurfræðina sem einnig gerðu ráð fyrir að listir 

tækju mið af „þjóðarandanum.“ Hugmyndir hans náðu að sama skapi utan um alla 

fagurfræði og eðli listar sem einnig sækir efnivið í þjóðarandann og tekur jafnframt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Gunnar Skirbekk og Nils Gilje, Heimspekisaga, Stefán Hjörleifsson þýddi, 2. útg., Háskólaútgáfan, 
Reykjavík, 2008, bls.  374. 
4 Guðmundur Hálfdánarson, Íslenska þjóðríkið, bls. 19-21. 
5 Sama heimild, bls. 19-20. 
6 Ögmundur Helgason, „Upphaf að söfnun íslenzkra þjóðfræða fyrir áhrifum frá Grimmsbræðrum, 
Árbók 1989,  15. árg., Landsbókasafn Íslands, Reykjavík, 1991 bls. 112.	  

mið af honum.7  Hugmyndir um þjóðerni og menningu hafa ávallt fallið í frjóan 

jarðveg hjá evrópskum sjálfstæðis- og þjóðernissinnum og var það engin 

undantekning hjá íslenskum skoðanabræðrum þeirra.  

 

 
2.1 Íslenska þjóðríkið; afstaða Íslendinga til menningar og 
 þjóðernis 
 

Sagan hefir aldrei verið hlekkur um fót 
íslendinga, heldur aflgjafi. Saga og 
bókmenntir vorar hafa aflað oss virðinga og 
vinsælda meðal hinna beztu manna erlendis. 
[...] Hér í norðrinu hefir varðveitzt einn hinn 
sterkasti þáttur, sem menning nútímans er 
ofin úr: Það er hinn vígði þáttur þáttur okkar 
sögu, sá þátturinn sem varðveitti þjóðina frá 
glötun, þegar loppa erlendra yfirráða, óáran 
og vesöld var næst því komin að klippa 
sundur lífsþráð hennar. Frumgermanskt frelsi 
og þjóðstjórn er nú aftur heimaofinn þáttur í 
íslenzku þjóðlífi.8 

 

Þessi orð Ásgeirs Ásgeirssonar (1894 – 1972), forseta sameinaðs Alþingis og  annars 

forseta íslenska lýðveldisins, á setningarathöfn Alþingishátíðarinnar árið 1930 

endurspegla vel viðhorf Íslendinga til þjóðernis og menningar. Forsenda 

þjóðernisvitundar Íslendinga liggur í tungumálinu og menningunni sem varðveist 

hefur með því.9 Þjóðernisvitund Íslendinga liggur í mismunandi, en jafn mikilvægum 

þáttum eins og náttúrunni, tungumálinu og arfleifð bókmennta- og alþýðumenningar. 

 

Hugmyndir um gildi „upprunalegra“ tungumála og menningar höfðuðu sérstaklega til 

Íslendinga sem státuðu sig af því að tala upprunalegt tungumál norrænna manna. Eru 

því hugmyndir íslenskra þjóðernissinna og sjálfstæðisbaráttumanna frá þessum árum 

undir beinum áhrifum Herders og skoðanabræðra hans.10 Birtast þessar skoðanir 

meðal annars í ræðum „landsfeðranna“ á þjóðhátíðum sbr. hátíðarræðu Ásgeirs 

Ásgeirssonar þar sem hann talar um að á Íslandi búi samheldinn hópur manna sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 Forster, Michael, „Johann Gottfried von Herder“,The Stanford Encyclopedia of Philosophy, 2008, sótt 
31. janúar 2012, http://plato.stanford.edu/entries/herder/#Aes.  
8 Magnús Jónsson, Alþingishátíðin 1930, H. F. Leiftur, Reykjavík, 1943, bls. 162. 
9 Guðmundur Hálfdánarson, Íslenska þjóðríkið, bls. 175-176. 
10 Sama heimild, bls. 197.	  

eru allir jafnir hvor öðrum hvort sem um er að ræða bændur, sjó- eða menntamenn. 

Allir tala þeir sama tungumál hér, tungumál sem varðveitt hefur fjársjóði þúsund ára 

sögu lands og þjóðar.11 

 

Menning þjóðarinnar, og þá sér í lagi bókmenntirnar og tungumálið, er í forgrunni 

„það er íslenskan sem afmarkar þjóðina, skilur hana frá nágrannaþjóðum og tengir 

nútímann við fortíðina – og við framtíðina um leið.“12 Rómantísk sýn Herders á 

menningarhugtakið og hugmyndina um þjóðarandann (þ. volksgeist) féll vel að 

menningarlegri sjálfsvitund Íslendinga. Þeir eru þjóð vegna sameiginlegs og 

tiltölulega einsleits menningararfs sem á rætur sínar hjá alþýðunni ásamt því að tala 

sitt eigið tungumál sem hefur haldist nánast óbreytt í þúsund ár innan afmarkaðs 

landssvæðis.13 Ekki spillti það fyrir að skandinavískir, og þar á meðal danskir, 

fræðimenn töldu menningarlegt miklvægi Íslands ómetanlegt og var gjarnan vísað í 

að hér væri frummenningu Norðurlandanna að finna.14  

 

Einn af mikilvægustu þáttum hugmyndarinnar um Ísland sem sérstakt þjóðríki var að 

geta vísað á trúverðugan hátt í innlennt menningarlíf sem væri sambærilegt því sem 

aðrar þjóðir byggju yfir. Samanburður við erlendar þjóðir leiddi þó í ljós að íslensk 

listsköpun var utangátta og stóð vestrænum menningarþjóðunum langt að baki. Undir 

lok 19. aldar og fram í byrjun þeirrar tuttugustu átti sér stað vitundarvakning í 

íslenskum listheimi þegar hópur frumherja tók að grípa þau tækifæri sem gáfust að til 

listmenntunar.15 Í kjölfarið átti sér stað þjóðernisleg vitundarvakning þar sem leitað 

var leiða til að gera íslenskt þjóðerni og þjóðmenningu sýnilegri en áður og voru 

fyrirmyndir sóttar í bókmenntirnar, fornsagnir, þjóðsögur og íslenska alþýðulist.16 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Magnús Jónsson, Alþingishátíðin 1930, bls. 171. 
12 Guðmundur Hálfdánarson, Íslenska þjóðríkið, bls. 197. 
13 Bjarki Valtýsson, Íslensk menningarpólitík, Nýhil, Reykjavík, 2011, bls. 77. 
14 Guðmundur Hálfdánarson, Íslenska þjóðríkið, bls. 180-181. 
15 Ólafur Rastrick, Íslensk menning og samfélagslegt vald 1910-1930, Hugvísindastofnun, Reykjavík, 
2011, bls. 135-136.  
16 Æsa Sigurjónsdóttir, „Hlutverkið mikla“. Íslensk listasaga frá síðari hluta 19. aldar til upphafs 21. 
aldar II bindi, þjóðerni, náttúra og raunveruleiki, Ólafur Kvaran ritst., 2011, Forlagið og Listasafn 
Íslands, bls. 8-13, hér bls. 11.	  



	   6	  

  

3  Sigurlinni Pétursson; æviágrip 

 

Í þessum kafla verður farið yfir lífshlaup Sigurlinna Péturssonar. Með því verður 

reynt að draga fram hvort og hvernig umhverfi, atvinnuhagir og fjölskylda hafi haft 

áhrif á Sigurlinna sem listamann eða hvort aðrir áhrifavaldar voru að verki.  

 

3.1 Fjölskylda og æskuár 
 
Leitaðu hins rétta og legðu þig fram,  
Láttu sem þú heyrir ei dagþras og vamm. 
Innst í þínu hjarta er ómengað fræ, 
aldrei skaltu kasta hér slíku á glæ.  
    

   (Sigurlinni Pétursson.)17 

 

Sigurlinni Pétursson fæddist þann 12. desember árið 1899 í Skáladal í Aðalvíkursókn, 

Sléttuhreppi í N-Ísafjarðarsýslu. Foreldrar hans voru Pétur Einarsson bóndi (1852 - 

1941) og Svanhvít Kristjánsdóttir (1865 – 1934).18 Orðfærni og fjölfræði virðist hafa 

verið honum í blóð borin. Amma hans var Ágústína Eyjólfsdóttir (1816 – 1873) 

skáldkona og langafi hans var Jón Þorláksson (1744 – 1819) prestur á Bægisá, skáld 

og einn af helstu boðberum upplýsingarinnar á Íslandi.19  

 

Líf Vestfirðinga hefur í gegnum aldirnar ekki verið þrautalaust og náttúran bæði gefið 

og tekið.  Á Ströndum og í Aðalvík var lífsbaráttan miskunnarlaus. Fjórtán ára gamall 

hóf Sigurlinni sjómennskuog þremur árum síðar tók hann þátt í björgunaraðgerðum 

þegar Goðafoss, gufuskip Eimskipafélagsins strandaði í ofsaveðri á Straumnesi með 

sextíu manns um borð.20 Lífið var þó ekki bara erfitt, það var líka þroskandi og 

gefandi: 

Þar bar úthafsaldan kjörvið að landi og búendur voru 
sjálflærðir smiðir á  á alla búshluti allt frá amboðum 
[verkfærum] til húsakosts og báta. Umhverfi heimahaga 
Sigurlinna á uppvaxtarárunum var gefandi, mótaði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17 Sigurlinni Pétursson, Hugur og hönd, útg. á kostnað höfundar, Reykjavík, 1967, bls. 9. 
18 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 4. 
19 Sama heimild. 
20 G.P, „Allt fer jafnóðum“, Vísir, 12. apríl 1969, bls. 8.   

leitandi hugarflug drengsins og varð honum innblástur 
þegar hann tegldi kjörvið til margra hluta og skreytti með 
útskurði.21 

 

Árið 1918 flutti Sigurlinni til Ísafjarðar, þá á nítjánda ári til að læra trésmíðar hjá Jóni 

Þ. Ólafssyni (f. 1879 – d. 1953) en „í þá daga var ekki gerður greinarmunur á 

múrverki og húsasmíði né heldur húsgagnagerð: Menn lærðu þetta allt jöfnum 

höndum.“22 Á fyrstu tveimur áratugum 20. aldar var mikill uppgangur á Ísafirði vegna 

vélbátaútgerðar og var kaupstaðurinn sá þriðji stærsti á eftir Reykjavík og Akureyri. 

Aukin umsvif útgerðar gerði það að verkum að að aðrar atvinnustéttir nutu góðs af, 

þar á meðal stéttir handverks- og iðnaðarmanna.23 Á Ísafirði dvaldi hann til ársins 

1921 þegar hann flutti suður til Hafnafjarðar fyrir tilstuðlan Gísla  (1901 – 1926)  

bróður hans sem vann sem bryti á togaranum Ými og bjó í Hafnarfirði.24 

 

3.2 Frá Hafnarfirði til Kaupmannahafnar og aftur til baka 
Koman til Hafnarfjarðar reyndist Sigurlinna mikið menningaráfall eins og hann komst 

að orði við blaðamann Vísis á vordögum árið 1969: „þá var mikil eymd í Hafnarfirði. 

Einn og einn kofi hér og þar, ein gata ef götu skildi kalla, því að hún var algjört 

forað.”25 Árið 1922, eftir einungis eitt ár í Hafnarfirði þar sem hann vann við 

húsasmíðar kom í ljós löngun hjá Sigurlinna til þess að fullnuma sig í tréskurði og 

teikningu hjá lærðum og virtum listamanni. Afréð hann að sækja tíma hjá Ríkarði 

Jónssyni (1888 – 1972) myndhöggvara og tréskurðalistamanni sem var með 

kvöldnámskeið á Hverfisgötunni í Reykjavík. Á þessum árum gengu engir 

strætisvagnar og var því eini valkosturinn fyrir þá sem ekki áttu bifreið eða hest að 

ganga til Reykjavíkur. Námskeiðin stóðu yfir frá því klukkan átta á kvöldin til tíu og 

sótti hann námskeiðin yfir myrkustu skammdegismánuðina þegar minnst um smíðar 

var að vera. Með því að leggja af stað úr Hafnafirðinum um sex leytið þá var hann 

kominn í tæka tíð til Reykjavíkur og aftur suður í Hafnarfjörð um miðnætti.26 

Sigurlinni vakti aðdáun og eftirtekt hjá Ríkarði, því Ríkarður ritaði um nemanda sinn 

bæði í Vísi og Heimskringlu:  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 4. 
22 S.J. „Hugur og hönd“, Tíminn, 12. desember 1969, bls. 15. 
23 Sigurður Pétursson, „Upphaf vélbátaútgerðar og áhrif hennar“, Bæjarins Besta, sótt 23. nóvember 
2012, http://www.bb.is/Pages/106?NewsID=15586  
24 S.J. „Hugur og hönd“, Tíminn, 12. desember 1969, bls. 15. 
25 G.P, „Allt fer jafnóðum“, Vísir, 12. apríl 1969, bls. 9.  
26 Höf. óþ., „Íslenzkur fiðlusmiður“, Vikan, 2. árg. tbl. 20, maí 1939, bls. 8.    

Í dönsku blaði einu er nefnist “Samleren”, er þess nýlega 
getið að ungur Íslendingur hafi haft  fágætan smíðisgrip  
til sýnis á Gl. Kongevej 33 í Kaupmannahöfn. Blaðið 
telur grip þennan mjög merkilegt smíði, er hljóti að vekja 
athygli sökum þess hve vel hann sje og fásjeður. 
Smíðisgripur þessi er fiðla  [1] gerð úr hvalbeini, [...] 
Mest hefir hann þó stundað ýmsar smíðar, enda er hann 
vel til þess fallinn;  því að þá þekki ég fáa sem eru efni í 
þjóðhaga smiði, ef Sigurlinni er það ekki, því svo er að 
sjá, sem hann hafi hagleik og áræði til þess að smíða úr 
hverskyns efni, en það er einmitt einkenni þjóðhaga, að 
þeir víla ekki fyrir sér að ráðast á hvaða efnivið sem er.27    
 

Þegar Ríkarð ritaði þetta á haustmánuðum 1925 hafði Sigurlinni verið búsettur í 

Kaupmannahöfn í hálft annað ár þar sem hann lagði stund á teikningu, tréskurð og 

fleira við Kunsthaandværk Hans Nyborg undir handleiðslu Hans P. Nyborg (f. og d. 

ár óþ.) arkitekts og Povl B. Olrik (1878 – 1928) myndhöggvara ásamt því að vinna á 

smíðaverkstæði skólans. Hann útskrifaðist vorið 1925 með sveinspróf í tréskurði.28 

Prófstykki Sigurlinna var brjóstlíkan úr tekk-tré. [2] Prófunum lauk Sigurlinni með 

afbragðsvitnisburði og sagði meðal annars í meðmælabréfi frá skólanum: „Han er 

usædvanlig hurtig, dygtig og flittig og udfylder en Plads lige godt som Billedskærer 

og Snedker. Det er mod vor Vilje at han forlader os [...] En paalideligere eller mere 

pligtopfyldende Svend vil ingen Mester kunne ønske sig paa sit værksted.“ 29 

Sigurlinni sneri aftur til Íslands á vordögum 1925 og þann 5. desember sama ár 

kvæntist hann unnustu sinni, Vilhelmínu Ólafsdóttur (1905 – 1983) en þau höfðu fellt 

hugi saman áður en hann hélt út til Danmerkur.30  

 

Fiðlan sem Ríkarður minnist á fyrr í kaflanum er einn af fyrstu útskornu munum 

Sigurlinna sem vöktu athygli. Hugmyndina að fiðlunni fékk hann vegna þess að hann 

langaði til þess að læra á fiðlu en hafði ekki efni á að kaupa sér hljóðfærið. Lagði 

hann því á það ráð að smíða sér fiðlu úr efni sem þurfti mikla þrautseigju og 

þolinmæði að vinna úr. Efnið sem varð fyrir valinu var hvalbein sem hann keypti af 

Ólafi Ketilssyni (1864 – 1947) bónda í Sandvík fyrir 100 krónur, sem þá þótti mikill 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27 Ríkarður Jónsson, „Sigurlinni Pétursson“, Vísir, 17. september 1925, bls. 5.  
28 Sjá fylgiskjal 1 í viðauka. 
29 Sjá fylgiskjal 2 í viðauka. 
30 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 4.   

peningur.31 Umgjörðina milli lokanna á fiðlunni smíðaði hann úr silfri sem tók hann 

mánuð að vinna fyrir með útskurði og smíðavinnu.32 Sigurlinni smíðaði aðra fiðlu úr 

viðarbút sem hann hirti úr gamla Menntaskólanum í Reykjavík þar sem hann vann við 

endurbætur á skólabyggingunni. Fiðlurnar voru báðar sendar út á heimssýninguna í 

New York árið 1939 þar sem þær hurfu sporlaust.33 Meðal annarra listamanna sem 

voru með verk á sýningunni voru Ásmundur Sveinsson (1893 – 1982 og Guðmundur 

frá Miðdal (1895 – 1963).34  

 

Þótt Sigurlinni sé nær óþekktur með öllu í dag að undanskildum hóps fróðra manna 

um sögu íslensks byggingariðnaðar þá virðist hann hafa verið í nokkrum metum hjá  

áhrifamönnum innan íslensks lista- og handverksheims á þriðja og fjórða áratug 

síðustu aldar. Hann skar til að mynda út ljósakrónu sem hengd var upp í hátíðarsal 

Valhallar, alþingishátíðarárið 1930, og var auk þess valinn til að vera einn af 

fulltrúum Íslands á heimssýningunni í New York 1939 eins og áður sagði. 

Ljósakrónan finnst hvergi í dag en í blaðaviðtali við Morgunblaðið árið 1975 sagði 

Sigurlinni að ljóskrónan væri nú komin á „safn ellimuna í geymslu 

Þjóðminjasafnsins“.35  Þrátt fyrir eftirgrennslan þar hefur hún ekki fundist en mikill 

fjöldi óskráðra muna er í geymslu safnsins.36 Auk annarra muna sem vert er að nefna 

og bera vott um nákvæmni og hagleik Sigurlinna eru koparfiðla og og smíðaverkfæri 

sem einnig eru gerð úr kopar [3]. 

 

3.3 Ævistarfið 
Eftir að Sigurlinni flutti til Íslands starfaði hann við kennslu.  Hann starfaði bæði í 

barnaskólanum í Hafnarfirði og í Flensborg en honum þótti  launin helst til lítil og 

urðu húsabyggingar því að hans aðalatvinnu.37 Árið 1930 réðst hann til  starfa hjá 

Guðjóni Samúelssyni (1887 - 1950) húsameistara ríkisins, og myndaðist á milli þeirra 

mikil vinátta og gagnkvæmt traust og virðing, sem entist meðan báðir lifðu.38 Hlýju 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31 G.P, „Allt fer jafnóðum“, Vísir, 12. apríl 1969, bls. 9.  
32 Sama heimild  
33 Sama heimild. 
34 Höf. óþ., „Íslendingar og heimsýningin“, Fálkinn, 12. árg. tbl. 10, mars 1939, bls. 3.   
35 Sigurlinni Pétursson, „Hugleiðingar um einingahús ofl.“, Morgunblaðið, 19. nóvember 1975, bls. 12.   
36 Lilja Árnadóttir, „Sigurlinni Pétursson 1899 – 1976“, tölvupóstur til höfundar 12. desember 2012. 
37 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 4. 
38 Sama heimild.  

og væntumþykju Sigurlinna í garð Guðjóns má berlega sjá í ljóðum sem Sigurlinni 

skrifaði Guðjóni.39 

 

Hjá húsameistara ríkisins þróaði Sigurlinni nýja leið við húsbyggingar og varð hann 

fyrsti maðurinn á Norðurlöndunum til þess að gera tilraunir með að reisa einingahús.40 

Vann hann að þeim þegar hann tók að sér miklar framkvæmdir á Vífilsstöðum að 

undirlagi Guðjóns, við byggingu starfsmannabústaðs, læknabústaðs, húsnæðis fyrir 

göngufæra sjúklinga og vélahús og bílskúra á árunum 1945 – 1947.41  Um þá 

ákvörðun Guðjóns um að leyfa honum að fikra sig áfram með gerð steinsteyptra 

eininga sagði Sigurlinni: „Guðjón heitinn er eiginlega eini vitmaðurinn sem ég hef 

kynnzt. Og hann var raunverulegur maður. Ekki fúskari – hvorki í huga né hjarta – 

eins og hinir“.42  

 

Árið 1956 fluttu Sigurlinni og eiginkona hans að Hraunhólum 4  [4] í Garðahreppi í 

hús sem hann reisti með einingaaðferðinni og bjuggu þau þar til æviloka. Þar hafði 

hann vinnustofu á neðri hæð viðbyggingar hússins auk þess að vinna þar að 

framleiðslu húseininga sem notaðar voru við byggingu fjölda húsa á flötunum  [5] í 

Garðahreppi sem hann reisti ásamt syni sínum Ólafi Pétri (1929 – 2001) sem var hans 

hægri hönd enda lærður smiður.43 Upp frá því gekk Sigurlinni til þess verks sem átti 

eftir að verða honum lofsverður minnisvarði en það var endurreisn Garðakirkju. 

 

3.4 Endurbygging Garðakirkju  
Garðakirkja á Álftanesi var reist árið 1879 að tilstuðlan séra Þórarins Böðvarssonar 

(1825 – 1895) sóknarprests í Görðum og prófasts í Kjalarnesprófastdæmi.44  Áður 

hafði þar staðið timburkirkja sem talin var orðin ónothæf vegna hrörleika. Ný kirkja 

var reist á kostnað séra Þórarins og grjót til hennar tekið úr holtinu fyrir ofan 

kirkjuna.45 Fyrr á öldum á kirkjan að hafa staðið á Garðaflötum þar sem Sigurlinni 

reisti síðar „Sigurlinnahúsin“. Sagt er að þegar hraunið hafi runnið þar yfir hafi fólkið 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
39 Sigurlinni Pétursson, Hugur og hönd, bls. 86, 94 og 98. 
40 Sturla Einarsson, „Staða og þróun byggingariðnaðarins og meistarakerfið“, Tíminn, 23. október 
1977, bls. 26.    
41 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 4. 
42 Höf. óþ., „Ég dunda mér fyrir mína hugsjón“, Tímarit Iðnaðarmanna, 44. árg. 3-4 tbl., 1971, bls 48. 
43 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 5. 
44 „Meistara Jóns minnzt um land allt á sunnudag“, Lesbók Morgunblaðsins, 22. mars 1966, bls. 21.  
45 Heimasíða Garðasóknar, Þjóðkirkjan, 2012, sótt 8. desember 2012, 
http://kirkjan.is/gardasokn/soknin/kirkjur/gar%C3%B0akirkja/   

í Görðum flúið með ljóstýru í myrkrinu og mælt fyrir um að nýja kirkju skildi reisa 

þar sem ljósið slökknaði. 46 Í 1914 var Garðakirkja lögð af sem sóknarkirkja og 

sóknin sameinuð Hafnarfjarðarsókn. Á fjórða áratug síðustu aldar var kirkjan svo 

orðin það illa farin að turn hennar var að hruni kominn. Fór svo að kirkjan var rifin 

árið eftir svo að eftir stóð tóftin ein.47  

 

Á sjötta áratug síðustu aldar vaknaði áhugi fyrir því að hefja kirkjuna til fyrri vegs og 

virðingar og var fé safnað af kvenfélagskonum sem fóru fremstar fyrir björgun 

kirkjunnar.48  Ragnar Emilsson (1923 – 1990) arkitekt teiknaði endurgerð kirkjunnar. 

Hann ákvað að bæta við turni sem var reistur vestan megin við hlaðna veggina sem 

stóðu eftir. Sigurlinni var fenginn sem kirkjusmiður og verkstjóri við 

framkvæmdirnar.49 Sumarið 1958 voru styrktarveggir steyptir, sperrur reistar og þakið 

klætt. Allt gólf kirkjunnar var  lagt með hellum sem Sigurlinni hafði steypt upp úr 

mótum og þakið flísum úr Drápuhlíðargrjóti. Sólbekkirnir í kirkjugluggunum voru 

einnig steyptir upp af Sigurlinna og „skarsúð er í lofti kirkjunnar með handbragði 

Sigurlinna.“50 Árið 1964 lenti Sigurlinni inn á sjúkrahúsi og óttaðist hann að ná ekki 

að klára það verkefni sem hann hafði tekið sér fyrir hendur:  

    Dauði, vilt þú ei doka við,  
    dagur minn er ekki búinn hér. 
    Sýsla ég enn við mín sjónarmið 
    Sjáðu, að ég ekkert lúinn er. 
 
    Kirkjuna vildi ég klára fyrst, 
    kæra svo ég fái himnavist. 
    Margt er handtakið merkilegt, 
    mjög svo reynist það tímafrekt. 
 
    [...] 
     
    Bíddu nú dauði, bíddu við, 
    þú beitir víst þínum gamla sið. 
    Samningaleiðin mér sýnist fær, 
    ég sá er þú tókst héðan mann í gær.51 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46 Sigurður Nordal og Þórbergur Þórðarson, Gráskinna hin meiri, 1. b., Þjóðsaga, Reykjavík 1983, bls. 
257.  
47 Heimasíða Garðasóknar, Þjóðkirkjan, 2012, sótt 8. desember 2012,   
http://kirkjan.is/gardasokn/soknin/kirkjur/gar%C3%B0akirkja/ 
48 Gísli Ragnarsson, „Kirkjustaðurinn í Görðum“, Lesbók Morgunblaðsins, 21. desember 1992, bls. 39.   
49 Heimasíða Garðasóknar, Þjóðkirkjan, 2012, sótt 8. desember 2012,   
http://kirkjan.is/gardasokn/soknin/kirkjur/gar%C3%B0akirkja/ 
50 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 5. 
51 Sigurlinni Pétursson, Hugur og hönd, bls. 90.	  

Fór svo að Sigurlinni náði aftur heilsu til að ljúka verki sínu og var Garðakirkja vígð 

20. mars árið 1966 á þriggja alda afmæli Jóns biskups Vídalíns. Margt er um fína 

muni í kirkjunni, altari kirkjunnar og skírnarfontur eru úr Oregon-furu smíðað af 

Friðgeiri Kristjánssyni (1927 – 2005) húsasmíðameistara og skorið út af Ríkarði 

Jónssyni en hann skar einnig út prédikunarstóllinn. 52  Sveinsstykki Sigurlinna í 

tréskurði, „Drengur“ brjóstlíkan úr tekk-tré er í vörslu kirkjunnar. Líkanið stendur á 

hillu fremst í kirkjunni gegnt prédikunarstólnum sem hans gamli kennari skar út.  

 

Sigurlinni Pétursson lést 20. júní árið 1976 og hvílir nú í Garðakirkjugarði. Var hann 

sagður „sterkur persónuleiki, hreinlyndur og hreinskiptinn og sagt var um hann að hin 

ágengna hugvirkni hafi getað tekið hann svo sterkum tökum að hann hafi oft á tíðum 

gleymt stað og stund.“53  

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
52 „Garðakirkja Endurvígð“, Tíminn, 22. mars 1966, bls. 1 og 22.  
53 Konráð Bjarnason, „Listrænn brautryðjandi“, Lesbók Morgunblaðsins, 11. desember 1999, bls. 5. 

4 Listsköpun Sigurlinna       
Í þessum kafla verður greint frá listsköpun Sigurlinna í hinum ýmsu miðlum. Honum 

var margt til lista lagt og var hann jafnvígur á tré, bein, járn og stein auk þess að vera 

ljóðskáld og rithöfundur. Norræn goðafræði og íslensk menningararfleifð átti  hug 

hans allan og endurspeglaðist það  í verkum hans. Í þeim birtast atburðir og persónur 

úr goðafræðinni sem og sjómenn að störfum, eins ber útskurður hans merki íslensks 

handbragðs.  

 

Í eftirfarandi köflum verður greint frá Goðaspilunum sem Sigurlinni teiknaði  og gaf 

út, stærri myndverk sem sýnir atburði í ragnarökum og teikningar eftir hann sem 

birtust í dagblöðunum þar sem hann mótmælti framgangi Breta í íslenskri landhelgi. 

Þá verða ræddir þrír steinsteypuskúlptúrar en tveir af þeim sýna íslenska sjómenn eins 

Sigurlinni sá þá fyrir sér. Sá þriðji sýnir þrumuguðinn Þór lyfta Miðgarðsorminum til 

himins. Útskurði sem eftir hann liggur verða gerð skil og eins verður fjallað stuttlega 

um bækurnar Hugur og hönd og Láka í Skýjaborgum sem hann gaf út þegar komið 

var á seinnihluta æviskeiðs hans. 

 

Öll eiga verkin sameiginlegt að undanskildum bókunum að þau endurspegla það sem 

virðist hafa verið mikil ást Sigurlinna á föðurlandinu og menningu þjóðarinnar.  

 

4.1 Goðaspilin 
Goðaspilin teiknaði Sigurlinni að eigin frumkvæði vegna mikils áhuga á norrænni 

goðafræði en trúarbrögð forfeðra hans höfðu verið honum hugleikin allt frá 

barnsaldri. Um vorið 1938 eftir að hafa teiknað upp mannspilin og ásana, afréð hann 

að búa spilin til prentunar og hélt til Svíþjóðar með teikningarnar.54 Hafði hann 

viðkomu í Osló þar sem hann hitti fyrir mann sem hafði mikinn áhuga á teikningunum 

en taldi heppilegra að láta prenta spilin í Þýskalandi og féllst Sigurlinni á það.55 Fimm 

dögum síðar barst svar frá Þýskalandi þess efnis að ekki þætti sæmandi að setja 

myndir af norrænum goðum á spil, með því væri verið að smána guðina og norræna 

arfleifð og voru teikningarnar gerðar upptækar.56  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54 Guðbrandur Magnússon, Saga Spilanna: Ágrip með sérstökum kafla um íslensk spil,      
Siglufjarðarprentsmiðja, Siglufjörður, 1978, bls. 133. 
55 Sama heimild. 
56 Sama heimild. 

Fyrstur og mestur er hjartakóngurinn [6] Óðinn faðir allra goða og þeirra sem í val  

falla, viskufrömuðar bæði goða og manna. Teikningin er vangamynd þar sem Óðinn 

skartar miklum hatti og heldur á einum af einkennisgripum sínum, spjótinu Gungni 

sem hann notar til þess að  bana mönnum í bardaga og taka til sín.57 Á kápu hans eru 

úlfarnir Geri og Freki, tömdu úlfar Óðins sem éta allan þann mat sem borinn er á borð 

fyrir Óðinn.58 Á öxl Óðins situr Huginn eða Muninn, annar af hröfnum hans sem 

fljúga um heim allan og afla honum frétta sem þeir krunka svo í eyra hans.59  

Hjartadrottningin [6] er Frigg Fjörgynsdóttir, höfuðgyðjan í norrænni goðafræði. Hún 

er kona Óðins og móðir Baldurs og Hermóðar. Frigg er gyðja ástarfars og hjúskapar.60 

Hún ber kórónu á höfði sér og er klædd í mikla kápu eða valsham sinn. Í vinstri hönd 

heldur hún á plöntu sem líklegast er mistilteinninn sem síðar varð Baldri að bana. Sá 

atburður er af mörgum talinn einn af hátindum norrænnar goðafræði og er hans aðeins 

getið í norsk-íslenskum og dönskum arfsögnum.61 Hjartagosinn [6] er Baldur, einn 

mikilvægasti norræni guðinn. Hann er fagur álitum og bjartur svo glóir af honum. 

Hann er klæddur í  rauðan kufl, með síða húfu á höfðinu. Í hægri hönd heldur hann á 

spjóti en í þeirri vinstri blómi sem líklegast er Baldursbrá.62  

 

Spaðakóngurinn [7] er þrumuguðinn Þór, sonur Óðins og Jarðar, sterkastur allra ása 

og verndari manna og Miðgarðs. Þór er sterklegur ásýndum og skeggjaður. Hann er 

klæddur í járnglófa sína og heldur á hamrinum Mjölni sem er hans máttugasta vopn, 

einkennisgripur og tákn germanskrar heiðni.63 Á skildi hans eru hafrarnir Tanngrisnir 

og Tanngnjóstur sem draga vagn hans um himininn. 64  Sif, kona Þórs er 

spaðadrottningin [7]. Hún er mjög fögur ásýndum og klædd í bláan kufl. 

Aðaleinkenni hennar er „haddur Sifjar“ en hann var gerður af dvergunum Brokki og 

Eitra svo gullið hár myndi vaxa undan eftir að Loki hafði klippt hár hennar.65 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57 Rudolf Simek, Hugtök og heiti í norrænni goðafræði, Ingunn Ásdísardóttir þýddi, Heimskringla,  
Háskólaforlag Máls og Menningar, Reykjavík, 1993, bls. 100. 
58 Ólafur Briem, Norræn goðafræði, Iðunn, Reykjavík, 1991, bls. 39.  
59 Snorri Sturluson, Edda Snorra Sturlusonar, Guðni Jónsson bjó til prentunar, Íslendingasagnaútgáfan, 
Reykjavík, 1954, bls. 57.  
60 Rudolf Simek, Hugtök og heiti í norrænni goðafræði, bls. 76. 
61 Sama heimild, bls. 29.  
62 Snorri Sturluson segir að nafnið Baldursbrá hafi verið gefið blóminu vegna geislandi fegurðar þess: 
Rudolf Simek, Hugtök og heiti í norrænni goðafræði, bls. 31. 
63 Rudolf Simek, Hugtök og heiti í norrænni goðafræði, bls. 276. 
64 Sama heimild. 
65 Sama heimild, bls. 208. 

Heimdallur  sonur Þórs og Sifjar, vörður goðanna og faðir alls mannkyns er gosinn 

[7]. Hann ber lúðurinn Gjallarhorn sem hann blæs í við upphaf ragnaraka.66 

 

Tígulkóngurinn [8] er Freyr, sonur Njarðar og guð frjósemis og friðar. Með honum á 

spilinu er gölturinn Gullinbursti sem dregur vagn hans. Freyr heldur á sverði sínu sem 

hann gaf Skírni.67 Drottningin [8] er Gerður, fegurst allra jötunmeyja og kona Freys.68 

Hún er í rauðum kufli, með kórónu og heldur á smára. Óvænt er gosinn [8] ekki 

Fjölnir, sonur Freys og Gerðar, heldur Óður. Hann er maður Freyju, tvíburasystur 

Freys og hermaður.69 Óður heldur á spjóti og stórum skildi en honum svipar mjög til 

teikninganna af Heimdalli og Baldri. 

 

Laufakóngurinn [9] í spilum Sigurlinna er sjávarguðinn Njörður sem ræður yfir 

vindum, sjó og eldi. Ólíkt myndum af hinum kóngunum þá lítur Njörður talsvert 

öðruvísi út. Útskýringin gæti verið sú að Njörður er af ætt vana en ekki ása.70 Hann er 

íburðarmeiri, með skart um hálsinn og ekki eins grófur og Þór og Freyr. Hann heldur 

á sverði og hellir niður miði sem gæti bæði táknað ríkidæmi hans eða þá hvernig hann 

stjórnar sjávarföllunum. Laufadrottningin [9] er Skaði, kona Njarðar og stjúpmóðir 

Freys og Freyju. Hún er gyðja veiða og skíðaferða.71 Skaði er klædd í röndóttan kufl 

með mikinn höfuðbúnað í sama stíl, hún heldur á skíðum. Laufagosinn [9] er 

skáldskaparguðinn Bragi. Hann er með mikið skegg, klæddur í tvílitan kufl og heldur 

á spjóti. Hann er með hatt ekki ósvipuðum hatti Óðins. 

 

Veraldatréð Askur Yggdrasils prýðir tígulásinn [10]. Á honum má sjá hvernig rót þess 

greinist í þrjár rætur þar sem ein liggur niður í Niflheim þar sem brunnurinn 

Hvergelmir er, önnur er í Jötunheimi þar sem Mímisbrunnur er og sú þriðja liggur í 

Miklagarði. Þar er Urðarbrunnur og úr honum bera nornirnar Urður, Verðandi og 

Skuld vísdómsdrykk í goðin. Neðst á myndinni er Hel ásamt því að Níðhöggur nagar 

rótina á trénu. Við Mímisbrunn stendur Mímir með gaddakylfu í hönd og drekkur úr 

horninu Gjallarhorni. Hann er fullur af visku og á brunninn. Íkorninn Ratatoskur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
66 Sama heimild, bls. 110. 
67 Sama heimild, bls. 76. 
68 Sama heimild. 
69 Sama heimild, bls. 75. 
70 Sama heimild, bls. 183. 
71 Sama heimild, bls. 212.  

hleypur líka upp tréð, efst á því situr örn og í kringum hann hlaupa hirtirnir Dáinn, 

Dvalinn, Duneyr og Duraþór. Efst fyrir miðju er Ásgarður þar sem goðin sitja í 

hring.72 Laufaásinn [10] er Stjörnuhimininn sem gerður var af höfuðskel Ýmis, fjórir 

dvergar halda honum uppi: Austri, Vestri, Norðri og Suðri.  

 

Á spaðaásnum er Himinbjörg [11], þar sem regnboginn Bifröst snertir himininn. Eftir 

viðkomu á Bifröst fara fallnar hetjur til Valhallar. Á teikningunni sést hvar 

Heimdallur stendur vörð með Gjallarhorn sitt á meðan miklir bardagar geysa fyrir 

neðan hann og fallnir hermenn ríða á hestum upp Bifröst. 73 Síðastur er hjartaásinn 

[11],  á honum er Valhöll bústaður Óðins og fallinna hetja. Valhöll er þakin spjótum 

og skjöldum, þar eru vopndauðir menn sem bregða á leik. Á þaki Valhallar er geitin 

Heiðrún en hún bítur ásamt hirtinum Eikþyrni lauf af trénu Læraði. 74 

 

Sagan segir að eftir að Þjóðverjar hafi gert mannspilsteikningarnarnar upptækar þá 

hafi Sigurlinni heitið því að „sigra Hitler í spilum“. Frumdrættina að teikningunum  

átti hann heima á Íslandi og ákvað því að teikna  spilin aftur. Lét Sigurlinni ekki þar 

við sitja heldur bætti við svo að myndir voru nú á öllum spilum stokksins.75  

 

Spilin voru að lokum ekki gefin út fyrr en árið 1958, tuttugu árum eftir áætlað 

útgáfuár. Telja spilin 55 stykki, jókerarnir eru þrír talsins; Miðgarðsormur, Rán og 

Ægir. Á pakkanum utan um spilin er mynd af Degi, Nótt, Sól og Mána og fyrir miðju 

stendur: „Goðafræði Norðurlanda í myndum eftir Sigurlinna Pétursson 1958 Ísland.“ 

Bæklingur með skýringum á myndum spilanna fylgdi með. Spilin lét hann prenta á 

eigin kostnað af Fraenckel Bogtryk í Kaupmannahöfn.76 

 

Sagan af viðbrögðum þýskra nasista við fyrirætlunum Sigurlinna að láta prenta spilin 

í þriðja ríkinu er athyglisverð. Víst er að háttsettir menn innan þýska nasistaflokksins 

höfðu mikinn áhuga á norrænni fornmenningu og sumir þeirra töldu jafnvel að á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
72 Sama heimild, bls. 267. 
73 Sama heimild, bls. 37. 
74 Sama heimild, bls. 247-248. 
75 Guðbrandur Magnússon, Saga Spilanna, bls. 134. 
76 Sama heimild. 

Íslandi mætti finna leyndan lykil að heiðinni fornmenningu í samtímanum.77 Þó ber að 

slá varnagla við sannleiksgildi sögunnar því engar aðrar heimildir um upptöku 

Þjóðverja á teikningunum er að finna en bók Guðbrands Magnússonar Saga spilanna 

sem kom út árið 1978, tveimur árum eftir andlát Sigurlinna. Hér er því líklegast á ferð 

ýkju- eða skemmtisaga sem vaxið hefur fiskur um hrygg. Víst er að það hefðu þótt 

tíðindi hér á landi ef yfirvöld í Þýskalandi hefðu brugðið fæti fyrir Íslending sem vildi 

láta prenta spil í Þýskalandi. 

 

Teikningarnar sem prýða spilin búa allar yfir barnslegu yfirbragði og einfaldleika. 

Þær eru allar í tvívídd og eru á köflum skoplegar. Átta árum áður en Sigurlinni 

hugðist láta prenta goðaspilin voru fornmannaspil Tryggva Magnússonar (1900-1960) 

gefin út í tilefni Alþingishátíðarinnar. Líkt og goðaspil Sigurlinna þá sækja 

fornmannaspilin í brunn íslenskrar bókmenntarfleifðar þar sem þau sýna söguhetjur 

Íslendingasagnanna. 78 Þó svo að báðir sæki þeir efnivið í fornbókmenntirnar þá eru 

spilin mjög ólík bæði að gerð og hugsanlega hugmyndafræðilega. Spil Tryggva sýna 

hinar fornu hetjur vígalegar og eru með mun alvarlegra yfirbragð en spil Sigurlinna. 

Þá eru myndirnar svo vel teiknaðar að þær gætu allt eins verið ljósmyndir. 

Spil Tryggva vekja upp rómantísk og þjóðernisleg hughrif um fornsögurnar á meðan 

meiri leikur er í spilum Sigurlinna, tilgangur þeirra var einnig að fræða fólk um hina 

fornu trú landsmanna á sama tíma og þeir gripu í spil. 

 

Sigurlinni og Tryggvi voru á sama aldri og hafa væntanlega þekkst eða kannast við 

hvorn annan þar sem þeir unnu báðir við undirbúning Alþingishátíðarinnar, þó 

Tryggvi öllu meir. Óumflýjanlegt er að spyrja hvort Sigurlinni hafi orðið fyrir áhrifum 

frá Tryggva en það þarf þó ekki að vera og er ekkert að finna sem bendir til þess. 

Sigurlinni hafði verið hugfanginn af goðafræðinni síðan hann var lítill drengur og var 

útgáfa spila ein besta leiðin til þess að reyna að ýta undir áhuga barna á þeim 

mikilvæga þætti sem goðafræðin er í sögu þjóðarinnar. 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77 Þór Whitehead, Íslandsævintýri Himmlers:1935-1937, 2. útg., Vaka-Helgafell, Reykjavík, 1998,  bls. 
88.   
78 Guðbrandur Magnússon, Saga Spilanna, bls. 121. 

4.2 Niður með víkinga villtu þjóð 

Fjórtán árum eftir að íslenska lýðveldið var stofnað brutust út fiskveiðideilur milli 

Íslendinga og Breta. Þjóðirnar töldust bandamenn og voru samstarfsaðilar í 

Atlantshafsbandalaginu en deilurnar áttu eftir að endurtaka sig tvisvar fram að vori 

1976. Á þessum árum gerði Sigurlinni teikningar sem endurspegla greinilega 

hugmyndir hans um þjóðerni og rétt þjóðarinnar gagnvart erlendum áhrifavöldum. Í 

byrjun sumars árið 1973 birtist í Þjóðviljanum mynd af Sigurlinna þar sem hann 

stendur við verkið „Söngur veiðiþjófanna“ á sýningu sem hann hélt í Gagnfræðiskóla 

Garðahrepps. Sýnir myndin Ísland sem eitt land á jarðkringlunni, landið er umlukið 

hafsfleti sem er dekkri en annarsstaðar á jörðinni og táknar hann væntanlega 50 mílna 

landhelgina. Úr suðri, austri og vestri teygja þjóðir heimsins klær sínar í átt að Íslandi. 

[12] Undir myndinni stendur í rúnaletri: 

 

   Niður með  víkinga villtu þjóð 
   við eigum fiskinn á norðurslóð. 
   Leggjum svo kransa á leiðin þar 
   og látum þá sökkva með fleyturnar.79 

 

Myndin er líklegast blýantsteikning, en þó er erfitt að sjá þar sem ljósmyndin af 

verkinu er svarthvít. Ekki er vitað hvort eða hvar myndin finnst í dag.  Það er svo 

líkast til engin tilviljun að umfjöllun um sýningu Sigurlinna og ljósmynd af  honum 

við verkið hafi verið sett við hlið umfjöllunar um viðskipti íslenskra varðskipa við 

breskar freigátur á Íslandsmiðum.  

 

Í nóvember 1972 birti Morgunblaðið blaðagrein eftir Sigurlinna þar sem hann talaði 

um fiskveiðar útlendinga í íslenskri landhelgi. Einkenndust skrifin af draumkenndri 

fortíðarrómantík og æskuminningum að vestan þar sem róið var til sjávar á sex- og 

áttæringum allt frá landnámstímum og fram á 20. öld. Að mati Sigurlinna voru það 

fornar veiðiaðferðir sem voru þess valdandi að Ísland ól af sér afburða hreystimenni.80  

Um og eftir aldamótin 1900 voru teknar upp nýjar aðferðir við fiskveiðar og hefur sú 

söguskoðun hefur verið algild hér á landi að með þeim hafi hingað komið erlendir 

togveiðimenn sem fóru ránshendi um íslandsmið í skjóli valds. En íslenskt fólk „hafði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79 Höf. óþ., „Sýning Sigurlinna“, Þjóðviljinn, 9. júní 1973, bls. 9. 
80 Sigurlinni Pétursson, „Rán í sextíu ár, nú er mælirinn fullur“, Morgunblaðið, 8. nóvember  1972, bls. 
19.   

ekkert sér til varnar, engar fallbyssur eða herskip, enda framúrskarandi siðsamt og 

tilitssamt gagnvart öðrum.“81 Greininni fylgdi teikning af einni af örlaganornunum og 

hendingar í rúnaristum sem Urður, Verðandi og Skuld sungu yfir „þeim ræningjum 

sem nú iðka slíka smán fyrir sína þjóð, að ræna lífsbjörg varnarlausrar þjóðar.“82  

 

Þremur árum seinna, í þriðja þorskastríðinu hafði Sigurlinni bætt við og teiknað allar 

nornirnar [13]. Sendi hann þær myndir til Vísis ásamt nornagaldrinum sem hljómar 

svo: 

       Fylkjum liði fram á Ægi,  
    Frelsum vora ættarslóð 
    uns að ránum öllum lægir 
    ætlum við að kynda glóð 
    nornagaldurs nótt sem daga 
    nýtist engum rán úr sjóð. 
    Allar nornir láðs og laga 
    Leika óttaþrungin hljóð. 

    Framúr svölu sjávarróti  
    syngja nornir ránaróð 
    gandreiða á gjörningsmóti 
    geisar ís í jötunmóð 
    Ekki þessum ógnum bíðið 
    eftir, því víkingsblóð 
    beitir sé í baldið stríðið 
    bjóðið visku innri glóð 
    svo að ekki nornaniðið 
    nái ykkur, menn og fljóð. 
 
    Veiðiþjófar varist stríðið 
    Válegt bíður ykkar tjón 
    undir sjávar nornaniðið 
    nemur burtu soddan flón. 
    Fornra vætta freistið ekki 
    svo fárlegt geisi veðraspjöll 
    sem að ykkar sálir svekki  
    svo að lífsins von er öll. 83 
 

Myndirnar sýna örlaganornirnar þeysast um himinhvolfið á hestum. Þær eru klæddar í 

skikkjur, með kórónur og halda allar á löngum spjótum. Líkast til eru myndirnar 

gerðar með blýanti en síðan fyllt í þær með vatnslitum. Frumteikningar í lit er ekki að 

finna í dag, einungis þær sem voru birtar í svarthvítu í Vísi árið 1975.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
81 Sama heimild.   
82 Sama heimild. 
83 Sigurlinni Pétursson, „Nornagaldur“, Vísir, 3. desember 1975, bls. 2. 

Þriðja teikningin sem fjallað er um er líkt og hinar fyrri blýantsteikning en mun stærri 

(125x105cm). Myndin sem er gerð árið 1972  og er án titils, sýnir heiminn eins og 

höfundurinn sá hann fyrir sér árið 1990 [14]. Myndin sýnir líkt og í „Söng 

veiðiþjófanna“ Ísland efst á baugi þar sem allra þjóða kvikindi teygja sig í átt að 

landinu. Myndin er  teiknuð á masónít-plötu sem hefur verið grunnuð með hvítum lit. 

Myndin er svarthvít að undanskildu Íslandi, sem er brúnleitt og landhelginni, sem er 

blá og hnattlaga í kringum landið. Að landhelgin skuli vera alveg hnattlaga en fylgi 

ekki landinu eins og í „Söng veiðiþjófanna“ er táknræn fyrir þær sakir að Ísland er nú 

hnöttur innan hnattar, þau lífsgæði sem gnægt var af á jörðinni er nú aðeins að finna í 

norðri, á Íslandi. Myndin er í eigu Ingibjargar Einarsdóttur ekkju Sigurlinna og er að 

finna á heimili hennar. 

 

4.3 Viðureign Víðars og Fenrisúlfs 
Dramatískasta atburð Gylfaginningar túlkar Sigurlinni í teikningu sem sýnir viðureign 

Víðars og Fenrisúlfs í ragnarökum [15]. Í goðafræðinni líkt, og í mörgum öðrum 

trúarbrögðum, er öll tilvist manna, dýra og þess heims sem þau byggja bundin tíma og 

takmörkunum og að lokum kemur að skuldadögum, ragnarökum fyrir bæði goð og 

menn. Í ragnarökum gerist það að jörð skelfur með svo miklu afli að Bifröst brotnar, 

öll björg hrynja og fjötrar og bönd slitna. Þar með talið Gleipnir, fjötrar Fenrisúlfs 

sem hleypur eftir það um öll lönd með skoltinn opinn svo neðri hluti nemur við jörð 

en hinn efri við himininn. Eldur brennur í augum hans og nösum.84  Eftir að goðin eru 

vakin til þess að þinga geysast  æsir og einherjar fram á vígvöllinn þar sem 

Fenrisúlfur gleypir Óðinn og drepur hann.85 Sú atburðarás sem á sér stað í kjölfar þess 

að Óðinn er drepinn af úlfinum er sú sem myndin sýnir. Þar sést Víðarr, sonur 

tröllkonunnar Gríðar og einn ásanna  ráðast fram að Fenrisúlfi  og stíga vinstri 

fætinum er hann klæðist skó „er allan aldr hefir verit til samnat“ á neðri kjálka 

dýrsins. Með hægri hendinni heldur hann um efri kjálka dýrsins sem liggur á 

framfótunum og rífur í sundur gin hans sem verður bani Fenrisúlfs.86 Myndin er 

145x112cm og á stærð og samanstendur af tveimur hlutum gerðum  úr masóníti. 

Víðarr og Fenrisúlfur eru skornir út úr einni plötu og smáatriði og útlitseinkenni eru 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
84 Snorri Sturluson, Edda Snorra Sturlusonar, bls. 89. 
85 Sama heimild. 
86 Sama heimild. 

teiknuð með blýant. Sá hluti myndarinnar er svo límdur á bakgrunn sem einnig er 

gerður úr masónítplötu, málaður grænn og rauður með vatnsmálningu. Rauði liturinn 

táknar eldanna sem brenna um heim allan.  

 

4.4 Steinhelluveggur úr Drápuhlíðargrjóti 

„Það má segja að ég sé steinsjúkur [...] Ég sé allskyns kynjaverur úr steinunum. [...] 

Þarna er rauðsokka að dansa og kona að bíða eftir kosssi. Einnig má sjá andlit og dýr 

og allt sem tjáir að nefna.“87 Þetta sagði Sigurlinni í viðtali við blaðamann Vísis í 

september árið 1974 um stærðarinnar steinvegg sem hann hafði reist á vinnustofu 

sinni. [16] Veggurinn var tekinn niður af vinnustofu Sigurlinna eftir andlát ekkju hans 

Vilhelmínu og settur upp í bílskúr  við heimili sonar hans Sigurlinna (1927-2002) á 

Hraunhólum í Garðabæ. Á veggnum má með sanni sjá hinar ýmsu kynjaverur og 

persónur og þarf viðkomandi ekki að horfa lengi á veggmyndirnar uns hugurinn tekur 

á flug. Þar má meðal annars sjá úlf  sem vafalaust er fenrisúlfur. Á annarri hellu er 

mannsandlit með stærðarinnar nef, sítt hár og hjálm á höfði og er ekki ósvipaður þeim 

köppum sem í goðafræðinni og íslendingasögunum eru. Í hverri hellu má sjá andlit, 

dýr og hinar ýmsu kynjaverur [sbr. 17 og 18].   

 

Aðferðin sem Sigurlinni notaðist við til að gera steinveggi sem þennan var sú að þvo 

steina sem hann hafði höggvið til eða fundið rétt skapaða frá náttúrunnar hendi upp úr 

saltsýru. Síðan raðaði hann grjóti og steinflísum saman og festi í járnbenta 

steinsteypu. Í veggina notaði hann einkum grástein og leirstein og seldi hann meðal 

annars barnaskólanum í Garðahreppi vegg sem þennan sem notaður var við kennslu. 

Hugmyndin var sú að láta nemendur horfa á vegginn í heild sinni eða velja sér hellur 

og þau beðin um að gefa ímyndunaraflinu lausan tauminn; áttu þau svo að skrifa 

sögur út frá því sem þau sáu í steinhellunum.88 

 

Veggurinn sem hér er um að ræða var fyrst til sýnis á sýningu sem Sigurlinni hélt á 

vinnustofu sinni um haustið 1969. Upphafleg stærð veggjarins var 210 x 415cm og 

taldi hann 32 sjálfstæðar myndir sem mynduðu saman heilan vegg. Í dag eru hellurnar 

24 og ekki er vitað hvar afgangurinn af veggnum er niðurkominn. 89  Það tók 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
87 H. E. „Ég er steinsjúkur“, Vísir, 24. september 1975, bls. 8. 
88 Sama heimild. 
89 Höf. óþ., „Sigurlinni Pétursson sýnir steinhellumyndir“, Morgunblaðið, 1. október 1969, bls. 17.   

Sigurlinna um það bil átta mánuði að gera vegg sem þennan og sagðist hann ekki láta 

hann frá sér fyrir minna en milljón krónur sem á þessum árum hefur slagað upp í 

helming af verði „Sigurlinnahúss“.90 

 

Afmarkaðir veggfletir klæddir náttúrusteini voru einkennandi þáttur í byggingarlist 

módernismans. Þessi notkun á náttúrusteini var einkennandi í amerískum arkitektúr 

eftirstríðsáranna og bárust áhrifin hingað til lands þaðan. Einkum komu áhrifin fram í 

verkum arkitektanna Skarphéðins Jóhannssonar (1914 – 1970), Sigvalda Thordarson 

(1911 – 1953) og Gísla Halldórssonar (1914 – 2012) á árabilinu 1950-55. En með 

verkum sínum sköpuðu þeir listrænt fordæmi sem smám saman varð að tískufyrirbæri 

á sjöunda áratugnum sem einskorðaðist ekki við Drápuhlíðargrjót heldur var notast 

við hverskyns náttúrustein og hraunhellur.91  

 

4.5 „Þór lyftir ketti“ 

Höggmyndin „Þór lyftir ketti“ [19] er enn eitt verkið sem Sigurlinni vann út frá 

frásögnum Snorra Eddu. Ekki er vitað hvar verkið er nú niður komið og er eina 

heimildin um það ljósmynd af af verkinu sem birtist í Tímanum árið 1973.92 

Skúlptúrinn er líkast til gerður úr steinsteypu þar sem Sigurlinni hafði mikið dálæti á 

því efni en erfitt er að segja til um það með vissu þar sem ljósmyndin er svarthvít. 

Stærðin á styttunni er óþekkt en miðað við ljósmyndir sem sýna Sigurlinna, sem var 

meðalmaður á hæð standa við hlið hennar gefa til kynna að hún gæti verið rúmur 

metri að hæð og svipuð að lengd.   

 

Höggmyndin er unnin út frá frásögn Gylfaginningar um för Þórs og Loka 

Laufeyjarsonar ásamt Þjálfa og Röskvu í Jötunheima til Útgarðs. Á ferð þeirra til 

Jötunheima fá þeir gistingu hjá mennskum hjúum. Líkt og á hverju kvöldi þá slátrar 

Þór höfrum sínum en í stað þess að henda einum lærleggnum á hafurstökurnar þá 

braut Þjálfi hann til mergjar. Sem sáttabætur gáfu hjúin Þór börn sín og fylgja þau 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
90 S.J. „Hugur og hönd“, Tíminn, 12. desember 1969, bls. 15.	  
91 Pétur H. Ármannsson arkitekt, „Drápuhlíðargrjót“, tölvupóstur til höfundar 18. febrúar 2013.  
Pétur H. Ármannsson arkitekt segir að það sé mjög erfitt og jafnvel ómögulegt að hafa upp nokkrum 
heimildum um Drápuhlíðargrjótið, fyrir utan munnlegar heimildir. 
Einu heimildir sem ég hef fundið um að það hafi verið stöðutákn er á vulkan.is (Haraldur Sigurðsson 
eldfjallafræðingur) og úr fasteignablaði Morgunblaðsins frá 1996. 
92 „Veggmyndir sem kennslutæki“, Tíminn, 9. júní 1973, bls. 10.   

honum sem þjónustufólk það sem eftir er.93  Er þau komast að lokum til Útgarðs hitta 

þau fyrir Útgarða-Loka sem leggur fyrir þau þrautir sem hann vinnur með klækjum. 

Fyrir Þór leggur hann þrjár erfiðustu þrautirnar. Sú fyrsta var að tæma úr vítishorninu 

úr ei færri teygum en þremur. Þór tókst það ekki þar sem hann var að drekka úr 

hafinu. Sú þriðja var að glíma við fóstru Útgarða-Loka en honum var ómögulegt að 

sigra hana því enginn sigrar ellikerlingu. Það er önnur þrautin sem hannlagði fyrir Þór 

sem höggmyndin sýnir. Útgarða-Loki lagði fyrir Þór að hefja kött sinn til lofts ella 

yrði hann maður minni. Kötturinn var þó enginn venjulegur köttur því Útgarða-Loki 

hafði beitt blekkingum sem fyrr. Var Þór ekki að lyfta ketti heldur reyndi hann að 

hefja sjálfan Miðgarðsorm til lofts, son Loka og Angurboðu og annað mesta 

tortímingarafl norrænnar goðafræði. Ormurinn liggur um öll lönd og þegar Þór lyfti 

honum upp til himins þá munaði litlu að „jörðina tæki sporðr ok höfuð, svá langt [...] 

at skammt var þá til himins.“.94  

 

Höggmyndin sýnir Þór klæddan í kufl og með hjálm á höfði. Í hægri hönd er 

hamarinn Mjölnir og með þeirri vinstri sem hann lyftir til himins heldur hann um 

miðjan kvið kattar Útgarða-Loka sem er ógurlega langur. Svo fór að Þór náði bara að 

lyfta kettinum það hátt að aðeins annar afturfótur kattarins lyftist frá jörðu eins og sjá 

má á ljósmyndinni.95   

 

4.6 Sjómenn 
Tveir skúlptúrar eftir Sigurlinna eru til þar sem hann vinnur með táknmynd um hinn 

íslenska sjómann, sem hefur orðið æ sterkari fyrir íslensku þjóðina síðastliðin hundrað 

ár. Sá fyrri [20 og 21] sem er gerður úr járnbentri steinsteypu, er gríðarstór, tæplega 

hálft tonn að þyngd og rúmir tveir metrar á hæð. Líkneskið sýnir eldri sjómann með 

hatt, hringað yfirvarskegg og hökutopp. Hann er klæddur í skinnklæði, stakk og brók 

og sjóskó eins og tíðkaðist allt fram að aldamótum. Hann heldur á snærishönk og 

krókstjaka. „Svona standa þeir mér fyrir hugskotssjónum karlarnir frá þessum tíma. 

Þetta voru óskapleg þrekmenni, enda tórði ekki annað þá, en það sem hraust var“ 

sagði Sigurlinni í viðtali við Vísi árið 1969.96 Vildi hann að styttur sem þessa ætti að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
93 Snorri Sturluson, Edda Snorra Sturlusonar, bls. 64-65. 
94 Sama heimild, bls. 75-76. 
95 Sama heimild, bls. 73. 
96 G.P, „Allt fer jafnóðum“, Vísir, 12. Apríl 1969, bls. 8. 

setja upp á torgum í almenningsgörðum svo unglingar og börn gætu virt fyrir sér 

hvernig afar þeirra og langafar litu út á sínum ungdómsárum.97  

 

Sigurlinni hefur líklega lokið við skúlptúrinn árið 1969 eða um svipað leyti og 

blaðamaður Vísis gerði sér sérstaka ferð til Garðabæjar til þess skoða hann. 

Skúlptúrinn var til sýnis á útisýningu Myndhöggvarafélagsins árið 1972 sem þá var 

orðin hluti af Listahátíð.98 Fimm útisýningar voru haldnar á árunum 1967-1972 og 

sýndu rúmlega 40 listamenn á aldrinum 17-75 ára um 130 verk. Það sem merkilegt er 

við þessar sýningar er að þarna sýndu eldri og virtir listamenn samtímis og listnemar 

og áhugamenn.99 Tveimur árum eftir útisýninguna var mynd Sigurlinna flutt vestur á 

Ísafjörð þar sem hún var vígð sem minnisvarði um drukknaða sjómenn við athöfn í 

Hnífsdalskirkjugarði á sjómannadaginn 1974.100 

 

Hinn skúlptúrinn [22] sýnir hákarlaveiðimann draga hákarl sem hefur bitið á 

hákarlsöngulinn. Styttan er 50 sentímetrar að hæð, gerð úr steinsteypu og stendur á 

100 sentímetra háum stöpli úr hráum við sem málaður er gulur. Hafið, báturinn og 

sjómaðurinn eru sægræn á lit en hann er klæddur í brún skinnföt. Að sjómaðurinn og 

báturinn sé í sama lit og hafið táknar líkast til að maðurinn og náttúran séu eitt. 

Höggmyndin er í einkaeign og staðsett á heimili Ingibjargar Einarsdóttur (1927) 

tengdadóttur Sigurlinna.  

 

 Þegar Sigurlinni sýndi verkið á Skólavörðuholtinu höfðu Íslendingar þegar háð  

fyrsta þorskastríðið við Breta og voru að sigla inn í sitt annað þegar vinstri stjórn 

Ólafs Jóhannessonar (1913 – 1984) ákvað að færa landhelgina í 50 mílur þann 1. 

september árið 1972 og lýsa Ísland óbundið Landhelgissamningnum frá 1961.101  Allt 

bendir til þess að fiskveiðideilurnar hafi verið Sigurlinna hugleiknar við gerð 

líkneskjanna því þær höfðu verið honum innblástur í öðrum miðlum (sbr. kafli 4.2). Á 

ljósmynd Vísis frá sýningunni á Skólavörðuholtinu sést sjómaðurinn standa með 

bakið í Hallgrímskirkju sem þá var í byggingu. Ákveðinn symbólismi felst í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
97 Sama heimild. 
98 Höf. óþ., „Enn ráðizt að listaverkumá Skólavörðuholti“, Vísir, 9. júní 1972, bls. 3. 
99 Kristín G. Guðnadóttir, Minning um myndlist: Útimyndlistarsýningar á Skólavörðuholti 1967-1972, 
sýning í Listasafni ASÍ, 8. – 30. september 2012. 
100 Höf. óþ, „Án titils“, Tíminn, 15. júní 1974, bls. 2. 
101 Helgi Skúli Kjartansson, Ísland á 20. öld, 2.útg. Sögufélagið, Reykjavík, 2010, bls. 357-358.	  	  



	   25	  

staðsetningu styttunnar á útisýningunni, sjómaðurinn sem vinnur þrekvirki á hverjum 

degi stóð þarna með Hallgrímskirkju, eins mesta þrekvirkis íslenskrar byggingarsögu.   

	  

Skírar vísanir í samtímaímasögu og sjálfsmynd íslensku þjóðarinnar má sjá í 

sjómannaskúlptúrum Sigurlinna. Sjávarútvegurinn tók við sem aðalatvinnuvegur 

landsmanna á 19. öld og langt fram á 20. öld voru Íslendingar fyrst og fremst 

fiskveiðiþjóð.102 Sjómaður Sigurlinna er burðugur og mikill að vexti, harður eins og 

náttúruöflin, óumdeild táknmynd þjóðarinnar. Hann er ímynd hins sterka íslenska 

karlmanns  sem fór óhræddur til sjós óháð veðri og vindum til þess að sækja auð í 

heljargreipar hafsins, fósturjörð og fjölskyldu til velferðar. Báðir skúlptúrarnir vekja 

upp ákveðin rómantísk hughrif innblásin af þjóðerniskennd og stolti sem býr innra 

með hetjum hafsins. Fá þeir áhorfandann til þess að horfa á líf og starf sjómannsins í 

rómatískum hyllingum sem í raun og veru eru bara blekkingar og tilbúnar táknmyndir, 

ef marka má módernískar kenningar hugvísindamanna á síðari hluta 20. aldar.  

Natúralísk form sjómannanna minna óneitanlega á líkneski Ragnars Kjartanssonar 

(1923-1988) Jöklarar sem vígð var í Sjómannagarðinum á Hellissandi sama dag og 

Sjómaður Sigurlinna sem og Ísfirska sjómenn, minnisvarða um drukknaða sjómenn 

sem reistur var á gamla sjúkrahústúninu á Ísafirði síðar sama ár.103  

 

Engar upplýsingar finnast um ástæðu þess að Sigurlinni kaus að nota steinsteypu við 

skúlptúragerð en líkast til liggja tvær ástæður að baki þess.Sú fyrri er að einfaldlega 

verið sú að hann vann með steypu næstum hvern dag mesta sína starfsævi og þekkti 

því efnið í þaula auk þess að geta gengið að henni þegar honum hentaði. Sú síðari 

getur verið sú að Sigurlinni lifði aldrei af listsköpun sinni og gerði ekki verk eftir 

pöntun (sbr. sjómanna styttuna sem reist var í kirkjugarðinum í Hnífsdal, hann lauk 

við gerð hennar árið 1969 en hún var ekki keypt fyrr en fimm árum seinna til 

Ísafjarðar). Þess má geta að kostnaðurinn við gerð sjómannaskúlptúrs Ragnars var 

hátt í þrjár milljónir árið 1974 en hann notaðist við mun dýrari efni en Sigurlinni enda 

hafði hann lifibrauð af list sinni og vann einnig eftir pöntunum.104 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 Guðmundur Hálfdánarson, Íslenska þjóðríkið, bls. 99. 
103 Rögnvaldur (eftirn. óþ.)Höfundur óþekktur, „Stytta afhjúpuð á Hellissandi“, Morgunblaðið, 12. júlí 
1974, bls. 5. 
104 H.P., „Ísfirzkir sjómenn og æsir: Ný listaverk á þjóðhátíðarári“, Tíminn, 7. júlí 1974, bls. 40. 
Ragnar	  notaðist	  við	  burðarmikla	  stálgrind	  sem	  hann	  þakti	  með	  leir	  sem	  hann	  bar	  svo	  gips	  á.	  Eftir	  
gipsafsteypunni	  gerði	  hann	  hina	  endanlegu	  mynd	  úr	  epoxy-‐blöndu	  sem	  fínmöluðum	  kopar	  var	  
bætt	  út	  í.  	  

Þáttaka Sigurlinna í útisýningunni 1972 kom til vegna vinskapar hans við Ragnar sem 

var einn af forsvarsmönnum sýningarinnar og síðar einn af stofnmeðlimum 

Myndhöggvarafélags Reykjavíkur en Sigurlinni var ekki meðlimur í félaginu.105 Að 

sögn blaðamanns Vísis vakti þáttaka öldungsins athygli og sagði að gaman væri að fá 

loks listamann sem ynni verk á þennan hátt á opinbera sýningu. Væntanlega er 

blaðamaður að vísa til þess að Sigurlinni gerði myndir sínar úr steinsteypu. Auk 

sjómannsins sýndi hann þrjá hunda, en af þeim finnast engar ljósmyndir né er vitað 

hvar þeir eru niðurkomnir.106  

 

4.7 Útskurður 
Hægt er að færa sterk rök fyrir því að tréskurðarlistin sé íslenskust allra listgreina en 

hún hefur fylgt þjóðinni frá upphafi byggðar þegar hingað komu norrænir menn. Tóku 

þeir með sér siði og menningu heimahaganna sem varð að vöggugjöf íslenskrar 

myndlistar. Þannig hefur tréskurðarhefðin verið í kjarna alþýðulistar á Íslandi í fleiri 

hundruð ár.107 Hér var skorið í kistla, skápa, rúmstokka, stóla og aska og í raun og 

veru hvað sem var hendi næst og er eftirtektarvert hversu mikilli hæfni og fullkomnun  

ólærðir menn, illa búnir verkfærum náðu í þessari listgrein.  

 

Eins og fram kom í æviágripi þá sótti Sigurlinni námskeið hjá Ríkarði Jónssyni þar 

sem hann lærði bæði teikningu og tréskurð áður en hann hélt til Danmerkur til frekari 

náms í þeim greinum. Á þessum árum var Ríkarður í miðju þeirrar hreyfingar sem 

sem þrýsti á endurvakningu þjóðlegra gilda í listum og gerði hann það með að styrkja 

útskurðarhefðina á þjóðlegum grundvelli en hann hafði „manna mezt kynnt sér og 

gert sér innlifa hina fornu tréskurðarlist vora og yngt hana upp.“108  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
105 Símtal höfundar við Níels Hafstein myndlistarmann og forstöðumann Safnasafnsins á Akureyri, 22. 
apríl 2013.   
Níels segir að Sigurlinni og Ragnar hafi þekkst ágætlega og minnist þess að Ragnar hafi boðið sér í 
bíltúr upp í Garðabæ til þess að heimsækja Sigurlinna í vinnustofu hans og skoða verk eftir hann. – Í 
skjalasafni Myndhöggvarafélagsins sem varðveitt er á Borgarskjalasafni er engar upplýsingar að finna 
um um Sigurlinna og því Níels eina heimildin um aðkomu Sigurlinna að sýningunni. 
106 Elísabet Gunnarsdóttir, „Hversdagshátíð”, Vísir, 15. Júní 1972, bls. 7. 
107 Kristján Eldjárn, Íslenzk list frá fyrri öldum, Almenna Bókafélagið, Reykjavík, 1957, bls. 5. 
108 Guðmundur Finnbogason, Iðnsaga Íslands: Fyrra bindi, Iðnaðarmannafélagið í Reykjavík, 
Reykjavík, 1943, bls. 393. 

Víst er að Sigurlinni hefur kunnað eitthvað fyrir sér í tréskurði áður en hann hóf nám 

undir leiðsögn Ríkarðs og ekki er hægt að þræta fyrir að hann hafi orðið fyrir áhrifum 

frá Ríkarði. Hann var þá þegar einn fremsti myndskurðarmaður landsins og mikils 

metinn bæði vegna persónu sinnar og listhæfileika. 109  Segir það sitt um viljastyrk 

Sigurlinna og þrána eftir leiðsögn Ríkarðs að hann gekk inn eftir til Reykjavíkur úr 

Hafnarfirði yfir myrkustu vetrarmánuðina til þess að sækja námskeiðin.  

 

Tréskurðurinn sem ræddur verður í þessum kafla samanstendur af skáp, útskorinni 

lágmynd af páfuglum og borðstofustóla sem hann gaf syni sínum og tengdadóttur í 

brúðargjöf. Nákvæm ártöl verkanna liggja ekki fyrir en öll eiga það sameiginlegt að 

myndir af þeim birtast í ljóða- og myndabók Sigurlinnna Hugur og hönd sem kom út 

árið 1967. Sagði Sigurlinni að þetta væri brot af sköpunargleði hans á liðnum árum. 

 

Fyrsti útskurðurinn sem verður ræddur hér er forláta skápur [23] með tréskurði á 

hurðarspjöldunum og skúffuforstykki. Ekki er vitað hvar skápurinn er niðurkominn í 

dag þrátt fyrir mikla leit og er því einungis hægt að sjá myndir af honum í bók 

Sigurlinna Hugur og hönd sem gefin var út árið 1967. Stærð er óþekkt en í 

samanburði við sveinsstykki Sigurlinna, brjóstlíkan af dreng sem stendur ofan á 

skápnum þá hefur hann verið nokkuð stór. Tvær hurðir eru á skápnum og eru þær með 

keimlíkum útskurði á hurðaspjöldunum. Á hægri hurðinni er vasi skreyttur flúri sem 

gæti verið lækur eða á. Úr vasanum vex síðan mikill og frjósamur vínviður, fjórar 

þrúgur eru á honum. Úr miðju vasans rís stilkur með tígullegt form fyrir miðju, tvær 

vínþrúgur eru beggja vegna við hann. Úr tíglinum vex fíkus og hanga krónur hans til 

beggja hliða. Vinstri hurðin er nánast eins og sú hægri, sömu plöntur rísa upp úr 

vasanum og á sama veg, eini munurinn er sá að vasinn hefur snúið mynstur og sex 

laufblöð. Skúffuforstykkið er skreytt með útskornum vasa eða bikar fyrir miðju og 

upp úr honum vex fíkus sem breiðir úr sér til hliðanna, sitthvorum megin við vasann 

eru epli og vínþrúgur. Útskurðurinn í hurðaspjöldunum og skúffuforstykkinu eru afar 

fínlega skornar  smágerðar vínþrúgur, en  blöð blómanna og öll smáatriði eru afar 

fíngerð sem gera stílbragðið hjá Sigurlinna mjög natúralískt. Líklegast hefur hann 

skorið hurðaspjöldin og skúffuforstykkið úr harðviði sem hefur gert honum kleift að 

gæta meiri nákvæmni í smáatriðum. Handbragðið minnir um margt á þann stíl sem 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
109 RíkarðurJónsson: Tréskurður og mannamyndir, ritstj. Benedikt Gröndal og Gunnar Steindórsson, 
Norðri, Reykjavík, 1955, bls. 15. 

ruddi sér rúms hér í byrjun síðustu aldar. Mikið af skreyti sem skorið var í muni á 

þeim árum var afar fíngert og vinsæl myndefni voru gjarnan smágerð blómaskreyti og 

blöð í natúralískum stíl.110  

 

Annar útskurðurinn sem sagt verður frá er mynd af páfuglum [24]. Aðeins ein 

ljósmynd er til af verkinu og er hana að finna í Hug og hönd, stærð þess er óþekkt og 

ekki er vitað hvar það er niðurkomið. Í bókinni er einungis heitið á verkinu „Páfuglar 

að týna fræ“. Myndin sýnir tvo páfugla sem snúa hvor í sína áttina og eru með 

útbreidda vængi og langt stél sem er í miklum skrúða. Á milli þeirra vex planta sem 

breiðir úr sér til vinstri og hægri. Út við enda myndarinnar vaxa tvö blóm sem líkjast 

vatnaliljum, og heldur vöxturinn áfram upp og inn að miðju myndarinnar þar sem 

plantan myndar hjarta sem fuglarnir standa innan í.  Öll smáatriði eru haglega gerð og 

er eins og maður sjái lit- og blæbrigði á stélum fuglanna þó svo að myndin sé 

svarthvít og að verkið sé líklegast bara olíuborið. Páfuglarnir minna óneitanlega á 

natúralískar fugla- og plöntumyndir Ríkarðs. Stilkarnir hins vegar eru keimlíkir þeim 

jurtavafningi og teinungaskreyti sem var gegnum gangandi í fornum íslenskum 

tréskurði með ýmsum tilbrigðum. 

 

Síðast ber að nefna fjóra borðstofustóla [25 og 26] sem Sigurlinni skar út og gaf syni 

sínum og tengdadóttir í tilefni brúðkaups þeirra árið 1950. Stólarnir eru úr birki og er 

bak þeirra upphafsstafir for- og föðurnafna hjónanna, S. S (Sigurlinni Sigurlinnason) 

og I. E (Ingibjörg Einarsdóttir) skornir út í gotneska hástafi. Stólarnir hafa lausar setur 

sem klæddar eru með ljósgráu og ljósgrænu plussi með blómaskreytingum. Stólfætur 

hvers og eins stóls eru frábrugnir fótum hinna stólanna. Hefur Sigurlinni verið 

innblásinn af þjóðlegum útskurðarmynstrum, skurðurinn á stólfótunum sækir í gömul 

þjóðleg útskurðarmynstur og er stóllinn í grófgerðum og „þjóðlegum“ stíl sem byggist 

á gömlum íslenskum útskurðarmynstrum sem eru í eðli sínu rómönsk.111 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
110 Lilja Árnadóttir, „Útskurður: Skorið í tré, horn og bein“, Hlutavelta Tímans, Árni Björnsson og 
Hrefna Róbertsdóttir ritst., Þjóðminjasafn íslands, Reykjavík, bls, 290-302, hér bls. 301. 
111 Lilja Árnadóttir, „Sigurlinni Pétursson 1899 – 1976“, tölvupóstur til höfundar 30. apríl  2013. 
Eftir að hafa reynt að úrskurða nákvæmlega hvaða stíl er hægt að fella stólana undir hafði höfundur 
samband við Lilju Árnadóttur fagstjóra munasafns Þjóðminjasafns Íslands. Kvað hún erfitt að festa 
heiti á stíl sem þessum en útskurðurinn væri augljóslega innblásinn af  þjóðlegum útskurðarmunstrum 
sem hér tíðkuðust í margar aldir. 

4.8 Ritverk 
Á lífsleið sinni sinni gaf Sigurlinni út þrjár bækur. Sú fyrsta sem nefndist Hugur og 

hönd er nokkuð sérstæð. Þar er á ferð ljóða- og ljósmyndabók. Bókin, sem telur 130 

blaðsíður, hefur að geyma allt stafrófið teiknað með gotneskum bókstöfum með 

skreytingu. Í fyrri hluta bókarinnar situr Iðunn á vinstri síðu hverrar opnu og kveður 

vísustúf sem vísar til stafsins sem hún situr undir. Á hægri síðunum eru lengri ljóð  og 

vísur. Í seinni hluta bókarinnar færast ljóðin og vísurnar yfir á vinstri hluta opnanna 

og hægra megin eru ljósmyndir af verkum Sigurlinna. Má sjá þar verk úr steini, kopar, 

gifsi, tréskurð, teikningar fyrir tréskurð og að lokum einkaleyfi á heyþurrkum og 

glerumbúnaði í hús. Hugur og hönd kom út í desembermánuð árið 1967 og fékk þó 

nokkra umfjöllun í dagblöðum, sagði í Tímanum: „Ljóðin og vísurnar bera vott um 

góða hagmælsku og þrótt í máli. [...] Bók þessi er góð tilsögn í þeim gömlu og góðu 

listum að draga fagurlega til stafs og skera myndir í tré.“112 Í formála bókarinnar segir 

Sigurlinni að efnið sem sjáist í bókinni sé aðeins smábrot af sköpunargleði hans í 

gegnum tíðina og þar sé aðeins að finna þá hluti sem séu honum nærtækastir enda sé 

meirihluti verka hans kominn út og suður.113  

 

Jólin árið 1969 gaf Sigurlinni út sína fyrstu skáldsögu Láki í skýjaborgum: Skáldsaga 

í gamni og alvöru undir dulnefninu Ormur í Hól. Í formála framhalds bókarinnar sem 

hann gaf út þremur árum seinna og heitir Láki í skýjaborgum: Skáldsaga segir hann 

að persóna Láka hefði fæðst út frá kynnum hans af ýmsum skoplegum persónuleikum 

sem hann hafði átt í samskiptum við á lífsleið sinni.114 Í framhaldi bókarinnar hefur 

sögusviðið færst frá Jörðinni til plánetunnar Glóbus 999 og spannar árabilið 2000 – 

2015 og er bókin um leið orðin eins konar vísindaskáldsaga. Þar vinnur Láki að 

vísindalegum athugunum og að því að koma upp nýju kyni manns fyrir 

Kynorkubankann í Skýjaborgum. Byggist bókin að miklu leyti upp á siðaboðum og 

náungakærleik og að þroski sálarinnar sé fólginn í því að gera ekki öðrum það sem þú 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
112 Höf. óþ., „Dráttlist og dvergsmíði“, Tíminn, 14. desember 1967, bls. 5. Sjá einnig „Hugur og hönd“, 
Alþýðublaðið, 13. desember 1967, bls. 5 og  Höf. óþ. „Hugur og hönd“, Þjóðviljinn, 16. desember 
1967, bls. 8.    
113 Sigurlinni Pétursson, Hugur og hönd, bls. 7. 
114 Sigurlinni Pétursson, Láki í skýjaborgum: Skáldsaga, útg. á kostnað höfundar, Reykjavík, 1973, bls. 
5. 

vilt ekki upplifa sjálfur.115 Láki var einnig viðfangsefni Sigurlinna í myndlistinni en 

hann gerði stærðarinnar portrett mynd af Láka úr steinsteypu [27]. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
115 Sigurður Haukur Guðjónsson, „Sig. Haukur Guðjónsson skrifar um barna og  unglingabækur“ 
Morgunblaðið, 21. desember 1973, bls. 16.  

Niðurstöður 

Í byrjun þessarar ritgerðar var fjallað um þýska heimspekinginn og guðfaðir 

evrópskrar þjóðernisstefnu Johann Gottfried Herder og samspil menningar og 

þjóðernis. Hann taldi að sérhver menningarhópur eða þjóð hefði yfir ákveðnum anda 

eða sál að búa sem að finna mætti í upprunalegri og aldagamalli menningu alþýðunnar 

sem flutt væri á milli kynslóða með tungumálinu sem er einnig forsenda 

menningarskilnings. Ná hugmyndir Herders ekki einvörðu um alþýðumenningu því 

einnig er hægt að fella alla fagurfræði undir þær. 

 

Íslenska þjóðin og sjálfsvitund hennar er skólabókardæmi um hugmyndir og 

kenningar Herders um þjóðerni og menningu. Íslendingar eru þjóð vegna þess að þeir 

tala sitt eigið tungumál sem hefur haldist nær óbreytt í þúsund ár ásamt því að búa yfir 

sameiginlegum og einsleitum menningararfi. Það hefur oft verið sagt að sjálfsvitund 

Íslendinga liggi í bókmenntaarfleifðinni, fornsögunum og trú forfeðra okkar. Mennta- 

og forystumenn í íslensku þjóðlífi töldu að hér væri að finna vöggu norrænnar 

menningar þar sem Íslendingar, einir germanskra þjóða, hefðu varðveitt hina fornu 

tungu sem varðveitti fjársjóði norrænnar menningar.  Voru þeir ekki einir um það því 

að margir af virtustu fræðimönnum Norðurlandanna voru sömu skoðunar sbr. Sven 

Tunberg (1882-1954) rektor við Háskólann í Stokkhólmi. Hann sagði árið 1936 á 

fyrirlestri hér á landi að þótt Ísland væri ekki miðdepill Norðurlandanna þá væri það 

engu að síður hjarta þeirra.116 Það var þó ekki einungis hinn forni bókmenntaarfur og 

tungumál sem varðveittist hér í hundruði ára nærri því óbreytt.  

 

Það liggur í augum uppi að saga íslenskrar listar er jafngömul þjóðinni og líkt og 

íslenska tungan þá fluttist tréskurðarlistin, íslenskust allra lista nærri því óbreytt á 

milli kynslóða í hundruð ára. Sér það þess merki í íslenskum söfnum þar sem 

útskornir munir eru meira áberandi en flest annað.117  

 

Það skín bersýnilega í gegn í verkum Sigurlinna Péturssonar að hann mótaðist, bæði 

sem persóna og listamaður á þeim árum sem gríðarleg þjóðernisvakning átti sér stað 

hér á landi, og skipti engum togum hvenær á hans listamannsævi hann gerði sín verk. 

List hans bjó ávallt yfir þjóðernislegum skírskotunum í öllum þeim miðlum sem hann 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
116Höf. óþ., „Ísland er hjarta Norðurlanda“, Nýja Dagblaðið, 2. júlí 1936, bls. 1.   
117 Kristján Eldjárn, Íslenzk list frá fyrri öldum, bls. 13.	  

vann í. Í teikningu þá sótti hann í sögur norrænnar goðafræði og virðast tengsl hans 

við trú forfeðranna einstaklega sterk. Hann vann ekki einungis með goðafræðina og 

forna trú landsmanna í fræðsluskyni (sbr. Goðaspilin) því hann notaði hana einnig til 

þess að fá tilfinningalega útrás. Sést það best í túlkun hans á landhelgisdeilunum þar 

sem hann orti níðvísur í garð Breta og skrifaði þær með rúnaristum. 

 

Við skúlptúrgerð vann Sigurlinni einnig með goðafræðina en hans áhrifamesta verk í 

þeim miðli er þó líkneskið af íslenskum sjómanni sem nú stendur sem minnisvarði í 

Hnífsdalskirkjugarði. Það verk var á einu opinberu sýningu sem hann tók þátt í hér á 

landi. Í tréskurðinum vann Sigurlinni svo í því formi sem Kristján Eldjárn 

þjóðminjavörður og forseti Íslands, kallaði íslenskustu grein allra listgreina.  

 

Ef flokka á Sigurlinna sem einhverja ákveðna tegund af listamanni þá myndi 

undirritaður vilja setja hann í hóp alþýðulistamanna. Verk hans og það sem þau sýna 

fellur vel undir skilgreiningar á alþýðulistamönnum. Hann er að mestu leyti 

sjálfmenntaður, steinsteypuskúlptúrar hans af sjómönnum sýna menn frá liðinni tíð og 

eru gerðir með barnslegri einlægni. Hann vann mikið með goðsagnaminni og úr 

sumum verka hans má lesa geðsveiflur og skapbræði, samanber þau verk er snúa að 

Íslandi og þeim auðlindum sem þjóðin býr að.118 

 

Hægt er að velta upp þeirri spurningu afhverju Sigurlinni hafði listsköpun aldrei sem 

aðalstarf og við því eru eflaust til ótal svör sem enginn getur svarað annar en 

listamaðurinn sjálfur. Fyrir það fyrsta var enginn hægðarleikur fyrir menn að sjá fyrir 

stórri fjölskyldu með listsköpun einni saman. Þrátt fyrir að hafa tekið þátt í viðburðum 

eins og Alþingishátíðinni og heimssýningunni í New York, þá var Sigurlinni að mestu 

sjálfmenntaður og voru hér mun menntaðri listamenn sem ekki höfðu fulla atvinnu af 

listsköpun. Honum bauðst einnig staða hjá húsameistara ríkisins sem hefði þótt óðs 

manns æði að hafna. Þriðja ástæðan getur líka hafa verið persónuleiki Sigurlinna, en 

hann þótti afar hreinskiptinn maður og skapsterkur. Vísbendingu um það er að finna í 

norskri blaðagrein frá árinu 1974.  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
118 Sjá skilgreiningar Safnasafnsins Alþýðulistasafns á alþýðulist, (sótt 2. maí 2013), 
http://www.safnasafnid.is/is/page/althydulist_islands.  

Í apríl það ár hélt Sigurlinni til Larvik í Noregi þar sem hann setti upp sýningu á 

teikningum, tréskurði og skúlptúrum. Í viðtali við blaðamann staðarblaðsins, Østlands 

– Posten er Sigurlinni ómyrkur í máli þegar íslensk menningaryfirvöld komu til tals, 

hafði blaðamaður um Sigurlinna að segja: „Kunstnere sier om seg selv, at han ikke 

har det med å vifte med falske papirer. Derimot er han stolt over å ha gjennomgått 

livets høyskole […] Som kunstner mener hamn fortsatt å stå utenfor  dørene i sitt 

hjemland, og da det ikke ligger for ham å tigge ved dørene.119 Sigurlinni sjálfur 

skilgreindi sig þarna sem utangarðsmann í íslenskum listheimi og er ljóst að honum 

þótti hann ekki hafa verið metinn af verðleikum.  Er ekki úr vegi að víkja en að ljúka 

með þessari ritgerð orðum Sigurlinna:  

 

       Menntaráðsins mektar sáld 

       mínum kornum fleygir. 

       Ef ég væri Atómskáld  

       andskotinn sig beygir. 

        (Sigurlinni Pétursson)120 

 

 

 

 

 

 

 

Háskóli Íslands, Reykjavík 

Maí 2013 

 

 

____________________________________ 

Daníel Freyr Sólveigarson 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
119 Per Nuhus, „Islandsk kunst på Galleri Trudvang, Østlands – Posten, 19. Apríl 1974, bls. 1.   
120 Sigurlinni Pétursson, Hugur og hönd, bls. 43.	  

8 Myndir 
 
 
Mynd 1. Sigurlinni með fiðlurnar 
sem glötuðust á heimssýningunni í 
New York árið 1939. Aftari fiðlan 
var smíðuð úr nærri 100 ára 
gömlum viðarbút sem Sigurlinni 
hirti úr Menntaskólanum í 
Reykjavík þar sem hann vann við 
endurbætur. Sú fremri úr tönn 
stórhvelis. 
 

 
 

 
 
Mynd 2. „Drengur“, sveinstykki 
Sigurlinna frá listaskóla í 
Kaupmannahöfn, ánöfnuð 
Garðakirkju af ekkju Sigurlinna, 
Vilhelmínu Ólafsdóttir. 
 
 
 
 
 
 
 

 
 

Mynd 3. Fiðla og smíðaverkfæri gerð úr kopar. 

Mynd 4. Heimili Sigurlinna 
og vinnustofa Hraunhólum 
4 í Garðabæ, reist með 
einingahúsa-aðferðinni. 

 
 

 
 
 
 

 
 

 
 
 
 
Mynd 5. 
„Sigurlinnahús“ 
við Garðaflöt í 
Garðabæ, 
einbýlishús reist 
með einingahúsa-
aðferðinni. 

 
 
 

 
 
 
 
 
 

 
Mynd 6. Goðaspil, 
Óðinn, Frigg og 
Baldur. 

Mynd 7. Goðaspil,  
Þór, Sif og 
Heimdallur. 
 
 
 
 
 
 
	  
	  
	  
	  
	  

	  
	  
 
Mynd 8. Goðaspil, 
Freyr, Gerður og 
Óður. 

 
 

	  
	  
	  
	  
	  

	  
	  
	  
 
 
Mynd 9. Goðaspil, 
Njörður, Skaði og 
Bragi.	  

Mynd 10. Goðaspil, Askur 
Ygddrasils og Himinn. 

	  
	  
	  

	  
	  
	  
	  
	  

 
 

 
 
 
 
 
 
 
 
Mynd 11. Goðaspil, 
Valhöll og Himinbjörg. 
	  
	  
	  
	  
	  
	  
	  
	  
	  
	  
	  
	  

	  
	  
Mynd 12. Sigurlinni og Söngur 
veiðiþjófanna, birtist í Þjóðviljanum 1973 í 
miðju þorskastríði. Myndin var sett upp við 
hliðina á grein um breskar freygátur í 
íslenskri landhelgi. 

Mynd 13. Nornagaldur, birt í Þjóðviljanum 
ásamt níðvísum í rúnarist í garð Breta árið 1973. 
	  
	  
	  
	  
	  
	  
	  
	  
	  
	  
	  
	  
	  

	  
	  
	  
	  
Mynd	  14.	  Án	  titils,	  myndin sýnir 
heiminn eins og Sigurlinn  
sá hann fyrir sér árið 1990. Þjóðir og 
dýr heimsins teygja sig í  
átt norðurslóða þar sem nóg er af 
landrými og fæði. 

Mynd 15. Víðarr 
og Fenrisúlfur.  
	  
	  
	  
	  
	  
	  
	  
	  
	  
	  
	  
	  
	  
	  

 
 
 
 
 
 
 
 
 
Mynd 16. 
steinhelluveggur úr 
Drápuhlíðargrjóti sem 
var á vinnustofu 
Sigurlinna í 
Hraunhólum 4 í 
Garðabæ. Veggurinn 
stendur nú í bílskúr í 
Hraunhólum 6. 

Mynd 17. Nærmynd af 
steinhellu 1. Úlfshöfuð og 
maður. 
 
 
 
 
 
 
 
 
  
	  
	  

	  
	  
	  
	  
	  
	  
	  
	  
	  
	  
	  
Mynd 18. Nærmynd af 
steinhellu 2. Maður og 
aðrar verur. 

Mynd 19. Sigurlinni 
við hlið Þór lyftir 
ketti. Mynd tekin á 
sýningu 1973 og 
birtist í Tímanum. 
	  
	  
	  
	  
	  
	  
	  
	  
	  
	  
	  
	  
	  
	  
	  

	  
 
 
Mynd 20. Sjómaður, ljósmynd tekin við 
athöfn í kirkjugarðinum í Hnífsdal 
þegar minnisvarðinn var vígður á   
sjómanna- daginn. Birtist í Tímanum 
1974. 

Mynd 21. Sjómaður við Hallgrímskirkju á 
útisýningunni á Skólavörðuholtinu árið 1972. 
Birtist í Vísi 1972. 

 
	  
 
 
 
 
 
 
 
 
 
 
 
 
 
 
 
 
	  
	  
	  
	  
	  
	  

	  
	  
	  
  Mynd 22. Án titils.   
  (Hákarlaveiðimaður að draga  
  hákarl) 

Mynd 23 Skápur með tréskurði á 
hurðarspjöldum og skúffu -
forstykki. 
	  
	  
	  
	  
	  
	  
	  
	  
	  
	  
	  
	  
	  
	  
 
 
 
 

 
 
 
 
 
 
 
 
Mynd 24. 
Páfuglar að 
týna fræ, 
Hugur og 
hönd, 1967. 

 
 
	  
	  
	  
	  
	  
	  
	  
	  
	  
	  
	  
	  



	   53	  

	  
 
Mynd 25. Stólar með 
gotneska hástafi 
skorna í stólbak. 
	  
	  
	  
	  
	  
	  
	  
	  
	  
	  

  
	  

	  
	  
	  
	  
	  
	  
 
 
 
 
 
 
Mynd 26. Stólar með 
gotneskum hástöfum 
skorna í stólbak frá 
hlið. 

Mynd	  27.	  Sigurlinni	  og	  
góðvinur	  hans	  Láki	  í	  
Skýjaborgum,	  
aðalpersónan	  í	  
samnefndri	  	  skáldsögu	  
eftir	  listamanninn.	  

9 Viðauki; Listi yfir sýningar og fylgiskjöl 
 
Einkasýningar: 

1952  Sýning í sýningarglugga Málarans 

1969  Sýning á vinnustofu listamannsins 

1973  Sýning í Gangfræðiskólanum í Garðahreppi 

1974  Sýning í Larvik í Noregi 

1975  Sýning á vinnustofu listamannsins 

 

Samsýningar: 

1939  Heimssýning í New York 

1972  Útilistasýning á Skólavörðuholti 

Fylgiskjal nr.1, gefið út í Kaupmannahöfn 7. maí 1925, undirritað af Povl B. Olrik 
Myndhöggvara og Hans P. Nyborg.  

Fylgiskjal nr. 2, gefið út í Kaupmannahöfn 6. maí 1925, undirritað af Hans P. Nyborg 
arkitekt.  

